


ისრაელში დროებითი დასაქმების მსურველი შრომითი მიგრანტების რეგისტრაციის პარამეტრები

საჭიროა შეიქმნას ისრაელში დროებითი დასაქმების მსურველი შრომითი მიგრანტების სარეგისტრაციო პორტალი. პორტალის დასახელება შეიძლება იყოს workabroad. 
რეგისტრაციის დაწყებამდე რეგისტრაციის მსურველმა უნდა მონიშნოს შემდეგი შინაარსის თანხმობის ფურცელი. სისტემამ არ უნდა მისცეს რეგისტრაციის უფლება პირს იმ შემთხვევაში თუ თანხმობის ფურცელს არ მონიშნავს.

□ თანახმა ვარ, აღნიშნული პერსონალური მონაცემები დამუშავებულ და გამოყენებული იქნეს ისრაელში დროებითი დასაქმების მიზნით შერჩევისა და შემდგომი სტატისტიკის  წარმოებისთვის, ასევე გაზიარებული იქნეს ისრაელის მხარისთვის. 
ვადასტურებ, რომ ჩემს მიერ რეგისტრაციის დროს წარმოდგენილი ინფორმაცია სწორია და ნამდვილი.
   შენიშვნა: არასწორი ინფორმაციის წარმოდგენის შემთხვევაში ისრაელის მხარე იტოვებს უფლებას მოხსნას კანდიდატურა და მას სამუდამოდ ეთქვას უარი აღნიშნულ პროგრამაში ჩართვაზე.
 
შემდეგ დაიწყოს უშუალოდ რეგისტრაციის პროცესი, რა დროსაც კანდიდატმა შესაბამის ველში უნდა ჩაწეროს გვარი და პირადი ნომერი, რის საფუძველზეც სისტემას სერვისების განვითარების სააგენტოდან მოაქვს შემდეგი პერსონალური ინფორმაცია ამ პირის შესახება:
1. სახელი
იქვე უნდა იყოს წარწერა : იმ შემთხვევაში თუ თქვენ გაქვთ შეცვლილი სახელი და გვარი, გთხოვთ მიუთითოთ წინა სახელები და გვარები.
2. წინა სახელ(ებ)ი და გვარ(ებ)ი    (ეს ველები ივსება ხელით.)
1) 
2)
3)
3. მამის სახელი
4. დაბადების თარიღი (რიცხვი, თვე, წელი)
5. სქესი
6. იურიდიული მისამართი:
აქვე უნდა იყოს ხელით შესავსები ველი ფაქტობრივი მისამართისთვის და ცალკე ველი რეგიონისთვის. რეგიონების ჩამონათვალი უნდა იყოს გამზადებული და აპლიკანტმა უნდა აირჩიოს ერთ-ერთი.
7. მოქალაქეობა
1-7 პუნქტებში ჩამოთვლილი ველები უნდა შეივსოს ავტომატურად.

იმ შემთხვევაში, თუ რეგისტრაციის მსურველი პირი არ არის საქართველოს მოქალაქე, სისტემა არ არეგისტრირებს პირს (იქ წყდება რეგისტრაციის პროცესი) და გამოაქვს შემდეგი შინაარსის შეტყობინება:
„ისრაელში დროებითი დასაქმებისთვის საჭიროა გქონდეთ საქართველოს მოქალაქეობა. თქვენ უარი გეთქვათ რეგისტრაციაზე.“ შეტყობინებას ბოლოში უნდა ჰქონდეს ღილაკი „გასაგებია“ და მსაზე დაჭერით სისტემიდან ავტომატურად უნდა გამოდიოდეს აპლიკანტი და სისტემა უნდა ბრუნდებოდეს სასტარტო გვერდზე.

იმ შემთხვევაში, თუ პირი საქართველოს მოქალაქეა და შევსებული აქვს ხელით შესავსები ველები (ხელით შესავსები ველები უნდა გაწითლდეს არ შევსების შემთხვევაში) იგი აგრძელებს რეგისტრაციის პროცესს და დამატებით ხელით შეჰყავს შემდეგი მონაცემები:

8. ხართ ნასამართლები?
[bookmark: _GoBack]□ არა    უარყოფითი პასუხის მონიშვნის შემთხვევაში გამოდის შეყობინება: „ ისრაელში დროებითი დასაქმების შესარჩევ პროცეში მონაწილეობისთვის თქვენ დაგჭირდებათ ნასამართლეობის არ ქონის შესახებ შესაბამის დოკუმენტაციის წარმოდგენა.“ შეტყობინებას ბოლოში უნდა ჰქონდეს ღილაკი „გასაგებია“ და მსაზე დაჭერით პალიკანტს უნდა მიეცეს საშუალება რეგისტრაციის გაგრძელებისა.
□ კი  დადებითი პასუხის შემთხვევაში უნდა გმოავიდეს შეტყობინება: „ისარელში დროებითი დასაქმების წინაპირობას წარმოადგენს ნასამართლეობის არ ქონა. თქვენ უარი გეთქვათ რეგისტრაციაზე“.       შეტყობინებას ბოლოში უნდა ჰქონდეს ღილაკი „გასაგებია“ და მსაზე დაჭერით სისტემიდან ავტომატურად უნდა გამოდიოდეს აპლიკანტი და სისტემა უნდა ბრუნდებოდეს სასტარტო გვერდზე.

9. საკონტაქტო მობილურის ნომერი. ამ კითხვასთან უნდა იყოს ძახილის ნიშნის მსგავსი მარკირება. მარკირებაზე კურსორის დაჭერით/კურსორის მიტანით უნდა გამოდიოდეს საინფორმაციო ფანჯარა შემდეგი შინაარსით:“გთხოვთ მიუთიოთ თქვენი კუთვნილი მობილურის ნომერი. მომავალში მობილური ნომერი დაგჭირდებათ თქვენს პროფილში ინფორმაციის შესაცვლელად ან დამატებითი დოკუმენტების ასატვირთად“.
10. სიმაღლე (სმ) 
11. წონა (კგ)
12. განათლების დონე: (მონიშნეთ შესაფერისი უჯრა)
□ დაწყებითი 
□ არასრული საშუალო 
□ სრული საშუალო 
□ პროფესიული (პროფესიული კოლეჯი ან ტექნიკუმი)
□ უმაღლესი პროფესიული
□ უმაღლესი
13. თუ გაქვთ მედდის ამ მედდის დამხმარის დიპლომი, ატვირთეთ დასკანირებული ვერსია. აქ აპლიკანტს უნდა შეეძლოს ფაილის ატვირთვა. სასურველია pdf ფორმატის გარდა სხვა ფორმატშიც იყოს შესაძლებელი დოკუმენტის ატვირთვა.
14. თუ გაქვთ შინმოვლის სასწავლო კურსის გავლის დამადასტურებელი სერტიფიკატი,  ატვირთეთ დასკანირებული ვერსია. აქ აპლიკანტს უნდა შეეძლოს ფაილის ატვირთვა. სასურველია pdf ფორმატის გარდა სხვა ფორმატშიც იყოს შესაძლებელი დოკუმენტის ატვირთვა.
15. უცხო ენის ცოდნა:
	უცხო ენა

	კითხვა
	წერა
	საუბარი

	
	ელემენტარული
	საშუალოდ
	კარგად
	ელემენტარული
	საშუალოდ
	კარგად
	ელემენტარული
	საშუალოდ
	კარგად

	ინგლისური
	
	
	
	
	
	
	
	
	

	რუსული
	
	
	
	
	
	
	
	
	

	ივრითი
	
	
	
	
	
	
	
	
	

	სხვა (ჩაწერეთ)
	
	
	
	
	
	
	
	
	



16. ადრე თუ ყოფილხართ ისრაელში? 
□ არა
□ კი               
თუ კი, რა მიზნით?   
□ ტურისტად  
□ სამკურნალოდ  
□ სასწავლებლად   
□ სამუშაოდ 
□ სხვა (ჩაწერეთ)
თუ აპლიკანტი მონიშნავს გრაფას „სამუშაოდ“, სისტემა წყვეტს პირის რეგისტრაციის პროცესს და გამოქვს შემდეგი შინაარსის  შეტყობინება: „თქვენ წარსულში დასაქმებული იყავით ისრაელში, რის გამოც უარი გეთქვათ რეგიატრაციაზე“. შეტყობინებას ბოლოში უნდა ჰქონდეს ღილაკი „გასაგებია“ და მასზე დაჭერით სისტემიდან ავტომატურად უნდა გამოდიოდეს აპლიკანტი და სისტემა უნდა ბრუნდებოდეს სასტარტო გვერდზე.
17. თქვენი მშობელი/მეუღლე/შვილი თუ ცხოვრობს ან მუშაობს ისრაელში?
□ არა
□ კი               
დადებითი პასუხის შემთხვევაში სისტემამ უნდა შეწყვიტოს პირის რეგისტრაცია და გამოიტანოს შემდეგი შინაარსის შეტყობინება: „ისრაელში დროებითი დასაქმებისთვის აუცილებელია რომ თქვენი მშობელი/და-ძმა/მეუღლე/შვილი არ ცხოვრობდეს და არ მუშაობდეს ისრაელში, რის გამოც თქვენ უარი გეთქვათ რეგისტრაციაზე“. შეტყობინებას ბოლოში უნდა ჰქონდეს ღილაკი „გასაგებია“ და მასზე დაჭერით სისტემიდან ავტომატურად უნდა გამოდიოდეს აპლიკანტი და სისტემა უნდა ბრუნდებოდეს სასტარტო გვერდზე.
18. თქვენი და-ძმა თუ ცხოვრობს ან მუშაობს ისრაელში?
□ არა
□ კი               
დადებითი პასუხის შემთხვევაში სისტემას გამოაქვს შემდეგი შინაარსის შეტყობინება: „ისრაელის მხარემ შეიძლება/იტოვებს უფლებას უარი გითხრათ დასაქმებაზე, რადგან თქვენი და-ძმა მუშაობს ან ცხოვრობს ისრაელში“. შეტყობინებას ბოლოში უნდა ჰქონდეს ღილაკი „გასაგებია და ვაგრძელებ რეგისტრაციას“ და მასზე დაჭერით სისტემა უნდა გადავიდეს მომდევნო კითხვაზე. 

19. ფიზიკურად და ფსიქიკურად თუ ხართ ჯანმრთელი? ამ კითხვასთან უნდა იყოს ძახილის ნიშნის მსგავსი მარკირება. მარკირებაზე კურსორის დაჭერით უნდა გამოდიოდეს საინფორმაციო ფანჯარა შემდეგი შინაარსით: არასწორი ინფორმაციის მოწოდების შემთხვევაში, თქვენ შეიძლება დაკარგოთ თანხა, რომელიც საჭირო იქნება მოგვიანებით სამედიცინო კვლევების ჩასატარებლად და ჯანმრთელობის შესახებ ცნობის ასაღებად)
□ არა
□ კი               

20. ხომ არ გაქვთ რაიმე ქრონიკული დაავადება? კერძოდ, რა დაავადება/დაავადებები? 
ამ კითხვის ქვემოთ უნდა იყოს ქვემოთ მოცემული დაავადებების ჩამონათვალი და თითოეული დაავადების გასწვრივ „კი“ და „არა“ ღილაკები. აპლიკანტს უნდა შეეძლოს მათი მონიშვნა. ნებისმიერი ერთი დაავადების დადებითად მონიშვნის შემთხვევაში სისტემამ უნდა შეწყვიტოს პირის რეგისტრაცია და გამოიტანოს შეტყობინება: „ აღნიშნული დაავადების გამო თქვენ ვერ მოხვდებით ისრაელში დროებითი დასაქმების კანდიდატთა სიაში, რის გამოც უარი გეთქვათ რეგისტრაციაზე“. შეტყობინებას ბოლოში უნდა ჰქონდეს ღილაკი „გასაგებია“ და მასზე დაჭერით სისტემიდან ავტომატურად უნდა გამოდიოდეს აპლიკანტი და სისტემა უნდა ბრუნდებოდეს სასტარტო გვერდზე.
· ტუბერკულოზი
· ჰეპატიტი C
· ვენერიული დაავადებები (გონორეა, სიფილისი)
· აივ/შიდსი
· ჰიპერტონია
· ასთმა
· გულის დაავადებები
· დიაბეტი
· სხვა: -----------------(ამ ველში აპლიკანტს უნდა შეეძლოს ხელით ჩაწეროს დაავადების დასახელება)

21. ისრაელში გამგზავრების შემთხვევაში, თუ ხართ თანახმა ჩაგიტაროთ აცრები, რომელიც აუცილებელია ხანგრძლივი მოვლის დაწესებულებაში სამუშაოდ?
□ არა
□ კი               
უარყოფითი პასუხის მონიშვნის შემთხვევაში გამოვიდეს შეტყობინება: „სავალდებულო აცრების ჩატარებაზე უარი გახლავთ რეგისტრაციის შეწყვეტის საფუძველი, რადგან თქვენ ვერმოხვდებით ისრაელში დასაქმების კანდიდატთა სიაში. რეგისტრაციის გასაგრძელებლად გთხოვთ მონიშნოთ დადებითი პასუხი ან შეგიძლიათ შეწყვიტოთ რეგისტრაცია“. შეტყობინებას ბოლოში ჰქონდეს ორი ღილაკი:“რეგისტრაციის გაგრძელება“ - მისი არჩევის შემთხვევაში აპლიკანტი უნდა დაბრუნდეს 22-ე კითხვაზე რათა მონიშნოს დადებითი პასუხი და „რეგისტრაციის შეწყვეტა“ - მისი მონიშვნის შემთხვევაში სისტემამ უნდა შეწყვიტოს რეგისტრაციის პროცესი და ავტომატურან უნდა დაბრუნდეს სასტარტო ადგილზე.
22. თანახმა ხართ, ისრაელში გამგზავრებამდე ჩაიტაროთ ტესტი COVID-19 -ზე?

□ არა
□ კი               
უარყოფითი პასუხის მონიშვნის შემთხვევაში გამოვიდეს შეტყობინება: „COVID-19 -ის ტესტის ჩატარება აუცილებელია ისრაელში დროებითი დასაქმების კანდიდატთა სიაში მოსახვედრად. გთხოვთ მონიშნოთ დადებითი პასუხი ან შეწყვიტოთ რეგისტრაცია“. შეტყობინებას ბოლოში ჰქონდეს ორი ღილაკი:“რეგისტრაციის გაგრძელება“ - მისი არჩევის შემთხვევაში აპლიკანტი უნდა დაბრუნდეს 23-ე კითხვაზე რათა მონიშნოს დადებითი პასუხი და „რეგისტრაციის შეწყვეტა“ - მისი მონიშვნის შემთხვევაში სისტემამ უნდა შეწყვიტოს რეგისტრაციის პროცესი და ავტომატურან უნდა დაბრუნდეს სასტარტო ადგილზე.

ამ კითხვით სრულდება რეგისტრაციის პროცესი და სისტემა პირს ანიჭებს უნიკალურ ნომერს და გამოდის შეტყობინება: „თქვენ წარმატებით გაიარეთ რეგისტრაცია. თქვენი რეგისტრაციის ნომერია #....“ 
შეტყობინებას ბოლოში უნდა ჰქონდეს ღიაკი „OK”  და მასზე დაჭრით სისტემა უნდა დაბრუნდეს სასტარტო გვერდზე.

ერთიდაიგივე პირს არ უნდა ჰქონდეს ორჯერ დარეგისტრირების საშუალება.

აპლიკანტებს უნდა შეეძლოთ მიმაგრებული დოკუმენტების წაშლა და ხელახლა ატვირთვა. ფაილების ატვირთვა შესაძლებელი უნდა იყოს ცალ-ცალკე. მაგ: თუ სერთიფიკატი ორგვერდიანია, აპლიკანტს უნდა შეეძლოს გვერდების ცალ-ცალკე ატვირთვა.

სარეგისტრაციო პორტალის ბექში უნდა ჩანდეს პირის უნიკალური კოდი, რომელსაც სისტემა ანიჭებს მას რეგისტრაციის დასრულებისას. ასევე უნდა ჩანდეს მისი სახელი და გვარი და პირადი ნომერი. კარგი იქნება თუ რეგისტრაციის დროს გაცემული პასუხების მიხედვით სისტემა შექმნის/დააგენერირებს კითხვარის ფურცელს მონიშნული პასუხებით ანუ დააგენერირებს შევსებულ ანკეტას და შესაძლებელი იქნება ამ ანკეტის ჩამოტვირთვა. აპლიკანტის მოანცემებთან ერთად ასევე უნდა ჩანდეს მის მიერ ატვირთული დოკუმენტაცია, რომლის გახსნა, დათვალიერება და ჩამტვირთვა უნდა შეეძლოს ბექში მომუშავე პერსონალს.

თითოეული დარეგისტრირებული აპლიკნატის გასწვრივ უნდა ჩანდეს ინფორმაცია რეგიონის მიხედვით. ასევე უნდა იყოს „დადებითი“ და „უარყოფითი“ შეფასების ღილაკი.
სისტემას უნდა შეეძლოს დადებითად და უარყოფითად შეფასებული აპლიკანტების, ასევე ერთიანი სიის გენერირება excel ფორმატში. შეფასების შეცვლა უნდა იყოს შესაძლებელი ავტორიზებული პირის მიერ. 

სისტემას უნდა შეეძლოს შეტყობინებების გაგზავნა რეგისტრირებულ პირებთან. კარგი იქნება თუ უარყოფითი ღილაკის მონიშვნისას სისტემა აპლიკანტთან ავტომატურად გააგზავნის შემდეგ შეტყობინებას: „თქვენს მიერ წარმოდგენილი დოკუმენტაცია ვერ აკმაყოფილებს ისრაელში დასაქმების წინაპირობებს. სურვილის შემთხვევაში შეგიძლიათ ატვირთოთ ახალი დოკუმენტები“.

დადებითად შეფასებული განაცხადები უნდა გადადიოდეს ე.წ. მოსაცდელ სიაში. მოსაცდელ სიაში გადასვლისას აპლიკანტს უნდა გადაჰყვეს სრული ინფორმაცია. 
 
უარყოფითად შეფასებული განცხადებები დარჩეს საერთო სიაში. შესაძლებელი უნდა იყოს მათი გამოფილტრვა საერთო სიიდან სტატუსის მიხედვით. კარგი იქნება თუ ბექში მომუშავე პერსონალი შეძლებს რაიმე ნიშნით იმ განცხადებების ამოცნობას, სადაც აპლიკანტმა შეცვალა ატვირთული დოკუმენტაცია. სხვა შემოთხვევაში პერსონალს მოუწევს ყველა უარყოფითი განცხადების ხელახლა დამუშავება იმისთვის რომ ამოიცნოს განაახლა თუ არა აპლიკანმტა წარმოდგენილი დოკუმენტაცია.

მნიშვნელოვანია, რომ ბექში მომუშავე პერსონალს შეეძლოს დადებითად და უარყოფითად შეფასებული განცხადებების ერთმანეთისგან გარჩევა, რადგან დადებითად შეფასებული განცხადებების სია იგზავნება ისრალეში. ისრაელი ამოწმებს სიას და აკეთებს აპლიკანტების საბოლოო გადარჩევას. ისრაელიდან დაბრუნებული პასუხის მიხედვით უნდა გადაიხედოს დადებითი განცხადებები და ზოგიერთს ხელახლა უნდა მიენიჭოს პასუხი, წესით დადებითი უნდა შეიცვალოს უარყოფითით.
ისრაელიდან დაბრუნებული საბოლოო დადებითი სიის მიხედვით განცხადებები გადადის მოსაცდელ სიაში. ამ სიაში უნდა იყოს ღილაკი „დასაქმდა“, რომლის მონიშვნის შემთხვევაში განაცხადი გადავიდეს ცალკე არქივში.

სასურველია სისტემას საერთო სიაში შეეძლოს განცხადებების დაფილტვრა შემდეგი პარამეტრებით: რეგისტრაციის თარიღი, სტატუსი (დადებითი, უარყოფითი), რეგიონი, პირადი ნომერი. მსგავსი ფილტრაცია შესაძლებელი იყოს დაარქივებულ განცხადებებშიც და მოსაცდელ სიაშიც.

შესაძლებელი უნდა იყოს რეგისტრაციის გაუქმება, რადგან ისრაელის მხარემ შესაძლოა საერთოს აკრძალოს ამათუ იმ პირის ჩართვა დასაქმების პროგრამაში. ამ შემთხვევაში, სისტემა ამ პირს აღარ უნდა მისცეს ხელახალი რეგისტრაციის უფლება.

